
Bainvgnü a Puschlav

In nom da la conferenza districtuala Bernina vuless eu spordscher a tuot ils
collegas ed a tuot las collegas sco eir a las instanzas scolasticas ün sincer
bivgnaint a nossa conferenza chantunala a Puschlav. Per la quarta vouta vain nus
l'onur da retschaiver la magistraglia grischuna a la conferenza chantunala, la

prüma vouta eira que dal 191 1 e l'ultima dal 1964.
Il Puschlav es üna vallada da 25 km lunghezza chi cumainza pro'ls vadrets dal
massiv dal Bernina e glivra giò pro las beilas vignas da la Vuclina cun üna
differenza d'otezza da 3470 m. Nus pudain congualar nossa vai cun ün zardin da
fluors e plantas tras las differentas zonas da vegetaziun. D'utuon as pre-
schaintan quellas in lur multifarias culuors. Fin avant pacs ans as nomnaiva il
Puschlav «la Val persa». Però hoz, grazcha a la buna via sur il Bernina e lasfa-
vuraivlas colliaziuns da la viafier sur Bernina ans chattaina eir plü dastrusch a

l'otra part dal chantun e da la Svizra. Na per nüglia nun han blers turists scu-
vert il Puschlav sco bel Io da vacanzas da stà e d'inviern. Cun promover e trar
a nüz las regiuns dal pass Bernina, provaina d'intensivar eir il sport d'inviern.
Malavita as poja constatar eir pro nus ils dans dals gods sco consequenza dal
svilup industrial. Perque ans permettaina da giavüschardafaradöver dal tren
per frequentar nossa conferenza. Quatras prastaivat alch per la protecziun da
l'ambiaint,. As pudais remetter da la sfrùda d'imminchadi e giodair ün bel
viadi cun stupenda vista sün tuot las regiuns da nossa vai.
Sajat bainvgnüts al süd da las Alps in la citaina da las neglas. Nus magisters
e magistras cui sustegn da nossas societats folcloristicas ans daran tuotta fa-
dia da's spordscher duos bels dis allegraivels ed inschmanchabels.

